
[᭔ 4B]

ᬓ᭄ᬢᬶ᭞ᬫᬲᬜ᭄ᬚᬢᬢ᭄ᬭᬶᬰᬸᬮ᭟ᬳ᭄ᬬᬂᬰᬶᬯ᭞ᬫᬭᬶᬂᬢᭂᬗᬄᬳᬸᬗ᭄ᬕ᭄ᬯᬦ᭄ᬦᬾᬓᬶ᭞ᬫᬜ᭄ᬘᬯᬃᬡ᭄ᬦᬯᬃᬡ᭄ᬦᬦ᭄ᬳᬶᬤ᭞ᬫᬢᬸᬗ᭄ᬕᬗᬦ᭄ᬧ᭄ᬭᬫᬤᬫᬶ᭞ᬫᬲᬜ᭄ᬚᬢᬧᬤ᭄ᬫᬗ᭄ᬮᬬᬂ᭟ᬲᬵᬫ᭄ᬧᬸᬦ᭄ᬧᬸᬧᬸᬢ᭄᭞ᬉᬧᬓᬵᬭᬦᬾᬦᬾᬦᬾᬫᬗ᭄ᬓᬶᬦ᭄᭞ᬲᬫᬢᬶᬗ᭄ᬓᬄᬳᬶᬭ᭞ᬉᬧᬓᬵᬭᬲᬃᬯ᭄ᬯᬍᬯᬶᬄ᭞

ᬫᬦᬶᬫ᭄ᬩᬮ᭄ᬢᭂᬫ᭄ᬩᬂᬕᬶᬦᬥ᭟᭐᭟ᬧᬸᬧᬸᬄᬕᬶᬦᬤ᭟᭐᭟ᬲᬵᬫ᭄ᬧᬸᬦ᭄ᬢᬫ᭄ᬧᭂᬓ᭄ᬢᬳᬓᬵᬃᬬ᭄ᬬ᭞ᬳ᭄ᬬᬂᬕᬸᬭᬸᬧᭂᬧᭂᬓ᭄ᬓᬢᬗ᭄ᬓᬶᬮ᭄᭞ᬧᬭᬋᬱᬶᬢᭂᬤᬸᬦ᭄ᬋᬓᭀ᭞ᬫᬫᭂᬤᭂᬓ᭄ᬳᬶᬤᬳ᭄ᬬᬂᬕᬸᬭᬸ᭞ᬫᬦᬸᬦᬲᬂᬤ᭄ᬯᬰᬓᬵᬃᬬ᭄ᬬ᭞ᬦᬾᬦᬾᬫᬗ᭄ᬓᬶᬦ᭄᭞ᬳ᭄ᬬᬂᬕᬸᬭᬸᬭᬭᬶᬲ᭄ᬗᬦᬶᬓᬵ᭟ᬳ᭄ᬬᬂ

ᬋᬱᬶᬓᬦ᭄ᬤᬶᬓᬬᬂ᭞ᬗᬮᬶᬄᬤ᭄ᬯᬰᬦᬾᬦᬾᬚᬦᬶ᭞ᬲᬂᬋᬱᬶᬫᬵᬢᬸᬃᬳᬮᭀᬦ᭄᭞ᬳᬶᬗ᭄ᬕᬶᬄᬢᭀᬢ᭄ᬬᬂᬤᬳ᭄ᬬᬂᬕᬸᬭᬸ᭞ᬢᬶᬢ᭄ᬬᬂᬫᬗ᭄ᬓᬶᬦ᭄ᬫᬗᬸᬗ᭄ᬕᬳᬂ᭞ᬭᬶᬂᬧᬸᬭᬲ᭄ᬢᬶ᭞ᬓᭀᬘᬧ᭄ᬯᬾᬦ᭄ᬢᭂᬦ᭄ᬤᬸᬯᬰᬫᭂᬮᬄ᭟ᬲᭀᬫᬫᬦᬶᬲ᭄ᬓᭀᬘᬧᬦ᭄ᬬ᭞ᬯᬸᬓᬸᬢᭀᬮᬸ᭠

ᬫᬦᭂᬫᭀᬦᬶᬦ᭄᭞ᬢᬗ᭄ᬕᬮ᭄ᬧᬶᬂᬮᬶᬫᭀᬮᬲ᭄ᬋᬓᭀ᭞ᬫᬱᬰᬰᬶᬳᬾᬓᬘᬢᬸᬃ᭞ᬫᬲᬦ᭄ᬩᬸᬗᬲᭂᬤᭂᬂᬓᭂᬫ᭄ᬩᬂ᭞ᬫᬗᬾᬤᬦᬶᬦ᭄᭞ᬫᬺᬢ᭄ᬢᬫᬱᬓᭀᬘᬧᬦ᭄ᬬ᭟ᬲᬧᬸᬦᬶᬓᬓᭀᬚᬭᬦ᭄ᬬ᭞ᬦᬾᬩᬶᬦ᭄ᬢᭂᬮᬸᬦ᭄ᬳᬸᬮᬶᬚᬦᬶ᭞ᬫᬦᭂᬤᬸᬦᬂᬧᬜ᭄ᬚᬓ᭄ᬋᬓᭀ᭞

[᭕ 5A]

ᬧ᭄ᬭᬩᭂᬓᭂᬮ᭄ᬲᬵᬫ᭄ᬧᬸᬦ᭄ᬭᬯᬸᬄ᭞ᬲᬫᬶᬧᬥᬫᬕᬕᬫᬦ᭄᭞ᬧ᭄ᬭᬩᭀᬢ᭄ᬲᬫᬶ᭞ᬲᬵᬫ᭄ᬧᬸᬦ᭄ᬦᬧᬓ᭄ᬤᬶᬩᬜ᭄ᬘᬶᬗᬄ᭟ᬳᭂᬕᭀᬂᬕᬫ᭄ᬩᬂᬲᬵᬫ᭄ᬧᬸᬦ᭄ᬱ᭄ᬭᬵᬧ᭄ᬢ᭞ᬮ᭄ᬯᬂᬮᬯᬦ᭄ᬕᭀᬂᬪᬾᬭᬶ᭞ᬳᬂᬓ᭄ᬩᬸᬂᬮᬯᬦ᭄ᬢ᭄ᬭᬯᬱ᭞ᬲᬮᭀᬦ᭄ᬤᬶᬂᬓᬮᬯᬦ᭄ᬩᬼᬕᬜ᭄ᬚᬸᬃ᭞ᬕᭂᬦ᭄ᬤᬾᬃᬮᬯᬦ᭄ᬤ

ᬕᬮᬸᬦ᭄ᬢᬂ᭞ᬘᬭᬸᬓ᭄ᬫᬮᬶᬄ᭞ᬲᬫᬶᬧᭂᬧᭂᬓ᭄ᬫᬭᬶᬂᬲ᭄ᬯᬃᬕ᭄ᬕᬦ᭄᭟ᬕᬕᬫ᭄ᬩᭂᬮᬦ᭄ᬫᬗ᭄ᬓᬶᬦ᭄ᬫᬲ᭄ᬯᬭ᭞ᬫᬭᬶᬂᬲ᭄ᬯᬃᬕ᭄ᬕᬦ᭄ᬓᭀᬘᬧᬫᬗ᭄ᬓᬶᬦ᭄᭞ᬲ᭄ᬯᬭᬦᬾᬫᬗᬺᬗᬶᬄᬋᬓᭀ᭞ᬢᬢᬩᬸᬳᬦ᭄ᬧᬥᬳᬮᬸᬲ᭄᭞ᬦᬾᬫᬕᬫ᭄ᬩᭂᬮ᭄ᬩᬚᬂᬩᬚᬂ᭞ᬫᬗᬾᬤᬦᬶᬦ᭄᭞ᬧᬗᬗ᭄ᬕᬾᬦᬾᬧᬧ

ᬢᬸᬳᬦ᭄᭟ᬲᬫᬶᬕᬾᬮᭀᬢ᭄ᬯᭀᬂᬭᬶᬂᬲ᭄ᬯᬃᬕ᭄ᬕᬦ᭄᭞ᬫᬦᭀᬦ᭄ᬢᭀᬦ᭄ᬕᬕᬫ᭄ᬩᭂᬮᬦ᭄ᬍᬯᬶᬄ᭞ᬢᬢᬩᬸᬳᬦ᭄ᬍᬗᬶᬂᬋᬓᭀ᭞ᬲᬶᬂᬧᭀᬮᬳᬂᬧᬥᬳᬮᬸᬲ᭄᭞ᬤᬤᬶᬭᬶᬦᬾᬓᬏᬤᬦᬦ᭄᭞ᬓᬤᬶᬫᬗ᭄ᬓᬶᬦ᭄᭞ᬤᬤᬶᬮᬮᬢᭂᬓᬾᬦ᭄ᬓᬃᬬ᭄ᬬ᭟ᬲᬸᬗᬸ

ᬦᬾᬫᬗ᭄ᬓᬶᬦ᭄ᬫᬲ᭄ᬯᬭ᭞ᬓᭂᬮᬯᬦ᭄ᬫᬜᭂᬤᬸᬢ᭄ᬩᭂᬤᬶᬮ᭄᭞ᬯᬢᭂᬓ᭄ᬤᬾᬯᬢᬦᬾᬳᬗ᭄ᬭᭀᬩ᭄᭞ᬫᬕᬾᬦ᭄ᬚᭀᬗᬦ᭄ᬓᬤᬶᬮᬶᬦᬸᬄ᭞ᬢᬢᬶᬢ᭄ᬓᭂᬭᬸᬕ᭄ᬫᬕᬾᬜ᭄ᬚᭀᬗᬦ᭄᭞ᬗᭂᬚᭂᬂᬲᬫᬶ᭞ᬭᬱᬳᬸᬯᬸᬕ᭄ᬫᬭᬶᬂᬲ᭄ᬯᬃᬕ᭄ᬕᬦ᭄᭟ᬲᭂᬓᬢ᭄ᬚᬦᬶᬦᬗᬸᬦ᭄ᬓᬃᬬ᭄ᬬ᭞ᬢ᭄ᬯᬭ

